
Vendim i Këshillit të Mediave të Shkruara të Kosovës ndaj 

ankesës së Kolegjit UBT kundër Gazeta Blic 

 

 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e Kolegjit UBT 

kundër Gazeta Blic lidhur me publikimin e artikujve me tituj: 

“Mashtrimi Akademik: UBT përmes publikimeve të vjedhura nga 

profesorë të huaj, manipulon Webometrics dhe studentët” si 

dhe “Rektori i UBT-së, Edmond Hajrizi mashtroi – Me punimet 

e Huaja, doli ndër autorët më të cituar (dok)”, dhe mori këtë: 

 

 

 

                      V E N D I M  

  

 

 

- Ankesa nuk miratohet. 
 

 

 

 

 

 

 



 

 

A R S Y E T I M I 

 

 

Ankesa e drejtuar në KMShK ka të bëjë me dy artikuj të një 

pas njëshëm në dy ditë të ndryshme. Fillimisht artikulli me 

titull “Mashtrimi Akademik: UBT përmes publikimeve të 

vjedhura nga profesorë të huaj, manipulon Webometrics dhe 

studentët” si dhe artikulli tjetër “Rektori i UBT-së, Edmond 

Hajrizi mashtroi – Me punimet e Huaja, doli ndër autorët më 

të cituar (dok)”. Pretendimet janë se përmes publikimit është 

shkelur Kreun II (Raportimi i së vërtetës) i Kodit të Mediave. 

 

Lajmi është shkruar në media online dhe objekt i kësaj ankese 

janë tekstet e shkruara e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikujve dhe shqyrtimit të ankesës, KMShK 

gjen se ankesa është pabazuar. 

 

Media ka publikuar dy shkrime hulumtuese mbi raportimet se sa 

citohet stafi i ankuesit duke paraqitur para publikut edhe 

dokumente, intervista dhe fakte konkrete, mbi vërtetësin e 

shkrimit. Përmes ankesës, e cila më shumë dukej si padi për 

shpifje, nuk arrihet të vërtetohet e kundërta e asaj që thotë 

shkrimi, kjo për faktin që ankuesi nuk e mohon që citimet që 

i mvishen atij nuk janë të tij.  

 

Në anën tjetër po ashtu pretendohet se përdorimi i shprehjes 

“mashtrim” për ankuesin, është në kundërshtim bazuar në Kodin 

e Mediave. KMShK gjen se nuk mund të cilësohet ndryshe nga 

media një institucion arsimor kur në publik paraqet informata 

të rreme dhe përmes mashtrimit mundohet ta rrisë prestigjin 

e tij. Është detyrë e gazetarëve të hulumtojnë dhe të zbulojnë 

të vërtetën në çdo temë që ka interes publik.  

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


